
KANTONALNI  ZAVOD  ZA ZAŠTITU
KULTURNO-HISTORIJSKOG I PRIRODNOG NASLIJEĐA SARAJEVO  

INSTITUTE FOR THE PROTECTION OF CULTURAL-HISTORICAL  

AND NATURAL HERITAGE OF CANTON SARAJEVO

INFORMACIONO-DOKUMENTACIONA SLUŽBA

	Uputstvo 

· Formiranje LISTE evidentiranih, prethodno zaštićenih i zaštićenih nepokretnih kulturnih DOBARA i prirodnE BAŠTINE Kantona Sarajevo

· provođenje postupka upisa na listu

1. PREDMET

Ovo Uputstvo definira osnovne principe formiranja centralnog popisa - Liste evidentiranih, prethodno zaštićenih i zaštićenih nepokretnih kulturnih dobara i prirodne baštine Kantona Sarajevo.

2. VRSTA DOKUMENTA 

Lista evidentiranih, prethodno zaštićenih i zaštićenih nepokretnih kulturnih dobara i prirodne baštine Kantona Sarajevo, u daljem tekstu Lista, je popis svih registriranih dobara, bez obzira na pravni status zaštite i služi za potrebe Zavoda. 

Dobra baštine registrirana na Listi su lokaliteti, nepokretna dobra baštine i dobra prirodne baštine.

· Lokalitet je prostor na zemlji, pod zemljom ili vodom, na kojem se nalaze ili su se nalazili određeni objekti ili ostaci tih objekata.
· Nepokretno dobro baštine je graditeljski, građevinski ili arhitektonski objekat ili cjelina, ostatak tog objekta ili cjeline, kao i ambijentalna cjelina ili dio te cjeline.

· Prirodno dobro baštine je i zavičajni krajolik i slika mjesta, odnosno ambijentalna cjelina, park i drugo dobro prirodnog naslijeđa koje zajedno sa nepokretnim spomenicima čini cjelinu, odnosno integralnu baštinu.

3. Definiranje pojmova

Kulturna baština je zbir dobara baštine (u daljem tekstu baština), bez obzira gdje se ta dobra nalaze i u kojem su obliku svojine (Zakon o zaštiti kulturne baštine, čl.2)

Dobra baštine tretirana ovim uputstvom su lokaliteti, nepokretna dobra kao i njihovi dijelovi, grupe i cjeline:

· koji u svom sadašnjem obliku, stanju, sadržaju, suštini i vrsti imaju svojstva koja se smatraju kao historijska, arhitektonska, stilska, ambijentalna, naučna, umjetnička, duhovna, odnosno religiozna, dokumentarna, estetska, ili etnografska vrijednost;

· koji predstavljaju izvor saznanja, dokaz historijskih zbivanja, civilizacijskih kretanja i uticaja

· koji su izraz narodnog života i običaja, ili svjedoci o značajnim događajima, ljudima, idejama, legendama i vjerovanjima

· koji mogu biti od značaja za razumijevanje i obilježavanje historijskih i kulturno-historijskih zbivanja ili za koje postoji javni interes da budu sačuvani.

 (Zakon o zaštiti kulturne baštine, čl.5, čl.6, čl.7.)

4. PODRUČJE PRIMJENE

Ovo uputstvo se primjenjuje unutar svih sektora Zavoda, a Dokumentacioni centar vodi centralni popis dobara baštine – Listu.
5. POSTUPAK FORMIRANJA LISTE

5.1. EVIDENTIRANJE DOBRA BAŠTINE

Evidentiranje dobra baštine podrazumijeva unošenje podataka, značajnih za potencijalno dobro baštine, na evidencioni karton.

Stručni saradnik Zavoda za određenu oblast, nakon dobivene prijave, odnosno nakon spoznaje o postojanju potencijalnog dobra baštine do koje dođe u toku rada, dužan je uspostaviti evidencioni karton za dato dobro.

Dobro baštine koje ima status evidentiranog dobra ne smije se uništiti, izmijeniti ili mu se umanjiti neko od njegovih svojstava, niti se može iznositi iz zemlje bez dozvole.

Evidencioni karton
Evidencioni karton je propisani obrazac u koji se unose svi relevantni podaci vezani za pojedinačno dobro baštine i sastavni je dio ovog dokumenta.

Usklađen je sa Uputstvom o sadržaju i načinu vođenja Registra zaštićenih dobara baštine I,II i III kategorije i dobara baštine pod prethodnom zaštitom (Sl.novine Kantona Sarajevo, br.9/02 ) i Pravilnikom o obrascu za evidenciju podataka o potencijalnim dobrima kulturne baštine (Sl. novine Kantona Sarajevo, br. 9/02.), kao i sa Pravilnikom – Uputstvom za provođenje postupka evidencije i prethodne zaštite Zavoda.

Evidencioni karton konstantno se dopunjava neovisno od statusa koje dobro baštine ima.

Popunjavanje evidencionog kartona

Za potrebe evidencije u evidencioni karton predmetnog dobra unose se podaci u sljedeća polja:

· naziv dobra baštine

· fotografija dobra (ne smije biti skenirana u visokoj rezoluciji,  služi samo za identifikaciju dobra)

· jedinstveni matični broj dobra/šifra

· podaci o statusu dobra sa datumom upisa odgovarajućeg statusa

· veza sa bazama dokumentacijskih zbirki

· podaci o lokaciji

· podaci o namjeni (naznačiti njenu izvornu i njenu današnju namjenu)

· podaci o vlasništvu

· opis dobra

· istorijat dobra 

· granice obuhvata sa zaštitnim zonama

· valorizacija dobra

· podaci o kategoriji dobra

· podaci o stanju dobra/radovi na dobru

· zaštitne mjere

· datum i potpis saradnika koji je uspostavio evidencioni karton

5.2. kLASIRANJE DOBRA BAŠTINE

Lista je organizirana i ustrojena prema klasifikacijskim grupama, vrstama i tipovima Klasifikacije nepokretnih spomenika kulture i prirodne baštine Zavoda (u daljem tekstu Klasifikacija), koja je sastavni dio ovog dokumenta.

Klasifikacija nepokretnih spomenika kulture i prirodne baštine Zavoda
Klasifikacija se temelji na Klasifikaciji bivšeg Saveznog zavoda za statistiku, koju je preporučio Evropski savjet za potrebe izrade evropskog inventara kulturnog naslijeđa (IECH), i njegovoj varijanti-klasifikaciji koju je izradio Ivan Komelj. 

Nivo klasiranja
Klasifikacija se sastoji od tri klasifikacijska nivoa.
   Na prvom klasifikacijskom nivou evidentirana dobra baštine dijele se na vrste i to: 

1. Historijsko-memorijalni kompleksi i spomen obilježja

2. Naseljena područja (cjeline)

3. Arheološle zone i područja

4. Fortifikacijske cjeline i vojna arhitektura

5. Objekti stambene arhitektura

6. Javni objekti

7. Privredni objekti

8. Sakralni objekti

9. Groblja i nadgrobni spomenici

 P
Prirodna baština


Na drugom nivou klasifikacijske vrste se dijele na grupe kojima se unutar svake vrste bliže definišu određene srodne skupine kulturnih dobara. 

Treći nivo je podjela na tipove, pri čemu je kriterij za određivanje tipova unutar određene grupe, izvorna namjena kulturnog dobra.

Klasiranje dobra baštine vrši Informatičko – dokumentaciona služba.
5.3. Utvrđivanje koda dobra/ šifriranje dobra baštine

Svako evidentirano, prethodno zaštićeno i zaštićeno dobro dobiće identifikacijsku oznaku, odnosno kod dobra  –  jedinstveni matični broj.

Formiranje koda dobra
Šifra se sastoji od osam oznaka  – slovnih i brojčanih. 

Prve četiri oznake daju podatak o vrsti, grupi i tipu.

Sljedeća tri  broja su redni brojevi na Listi.

Zadnja oznaka (slovna) označava pravni status spomenika (E=evidentirani ili P=prethodno zaštićeni ili Z=zaštićeni)

Dodatna oznaka uz šifru daje podatak o opštini
Utvrđivanje koda dobra vrši Informatičko – dokumentaciona služba.

6. POSTUPAK upisa na listu

· Popunjen i potpisan evidencioni karton dobra saradnik, putem internog protokola i u digitalnoj formi, dostavlja Informatičko – dokumentacionoj službi Zavoda.

· Informatičko – dokumentaciona služba Zavoda vrši klasiranje dobra baštine i utvrđuje kod dobra, koji se upisuje na evidencioni karton dobra.

· Na osnovu dostavljenih evidencionih kartona vrši se upis. Upis dobra sa evidencionog kartona na Listu vrši Informatičko – dokumentaciona služba.

· Evidencioni karton  je sastavni dio pokretnog registratora / spomeničkog dosijea, koji se vodi  za svako dobro upisano u registre zaštićenih dobara i registre dobara pod prethodnom zaštitom. (član 7 i 8 Uputstva o sadržaju i načinu vođenja Registra zaštićenih dobara baštine I,II i III kategorije i dobara baštine pod prethodnom zaštitom).

· Kopija evidencionog kartona dobra iz prethodnog stava, kao i original za evidentirana dobra baštine, arhiviraju se u posebnim arhivskim dosijeima koji su sastavni dio fonda spomeničke arhive Zavoda. Arhivske jedinice su tematski klasirane i numerisane.

7. uslovi čuvanja i korištenja 

Evidencioni kartoni sastavni su dio fonda spomeničke arhive, pa podliježu istim uslovima čuvanja i korištenja, propisanim za tu vrstu  dokumentata. (čl.5 Uputstva o klasiranju i trajnom arhiviranju dokumenata fonda spomeničke arhive Zavoda).

8. REFERENTNI DOKUMENTI

· Zakon o zaštiti kulturne baštine (Sl.novine Kantona Sarajevo, br. 2/00 i 37/08).

· Uputstvo o sadržaju i načinu vođenja Registra zaštićenih dobara baštine I,II i III kategorije i dobara baštine pod prethodnom zaštitom (Sl.novine Kantona Sarajevo, br. 9/02 ).

· Pravilnik o obrascu za evidenciju podataka o potencijalnim dobrima kulturne baštine (Sl. novine Kantona Sarajevo, br. 9/02.)

· Pravilnik - Uputstvo za provođenje postupkaevidencije i prethodne zaštite Zavoda

· Uputstvo o klasiranju i trajnom arhiviranju dokumenata fonda spomeničke arhive Zavoda

9. USVAJANJE
Uputstvo o formiranju liste evidentiranih, prethodno zaštićenih i zaštićenih nepokrtnih kulturnih dobara i prirodne baštine Kantona Sarajevo i Listu evidentiranih, prethodno zaštićenih i zaštićenih nepokrtnih kulturnih dobara i prirodne baštine Kantona Sarajevo usvaja Upravni odbor Zavoda.

10. VERIFIKACIJA

Dokumente:

· Klasifikaciju nepokretnih dobara baštine i dobara prirodne baštine Zavoda za upis na Listu

· Reviziju Liste i provođenje postupka upisa na Listu verifikuje direktor Zavoda.

Svaka strana Liste ovjerava se pečatom.

11. IZMJENE I DOPUNE

Preuzimanje novih, ispravke i dopune na već postojećim evidencionim kartonima, upis i revizije Liste vrše se po potrebi. 

Revidirana forma štampa se, uvodi u knjigu protokola i ovjerava. Svaka izmjena je označena rednim brojem revizije. Podaci o reviziji unose se u rubriku “izmjene i dopune”, na  poleđini naslovnog lista. Nevažeće stranice čuvaju se najduže tri godine u odvojenom registratoru koji je prilog dokumenta.

12. PRIMJENA uputstva

Postupak upisa na Listu vršiće se prema odredbama ovog Uputstva od dana donošenja. 

13. Prilozi

Obrasci u proceduri provođenja postupka upisa na Listu.
· Evidencioni karton

14. Distribucija

· Direktoru

· Dokumentacionom centru

· Pravnoj službi

· Arhivi

PREDSJEDNIK UPRAVNOG ODBORA

Hadžija Hadžiabdić, prof. hist.

